
Ушбу сонда:

Муҳтарам ватандошлар!
Сиз азизларни, сизлар орқали бу- 

тун халқимизни бугунги қутлуғ                            
айём —  Ўзбек тили байрами билан чин 
қалбимдан самимий муборакбод этаман.

1989 йил 21 октябрда, ғоят мураккаб 
ижтимоий-сиёсий шароитда юртимиз-
да “Давлат тили ҳақида”ги қонуннинг 
қабул қилиниши миллий мустақиллик 
сари қўйилган муҳим қадам бўлганини 
барчамиз яхши эслаймиз.

Жамоатчилигимиз, халқимизнинг 
хоҳиш-истакларини инобатга олиб, 
ушбу тарихий санани Ўзбек тили байра-
ми куни сифатида белгилаш тўғрисида 
қонун қабул қилганимиздан ҳаммангиз 
хабардорсиз. Бугун мамлакатимизда 
биринчи марта кенг нишонланаётган 
ана шу байрам маънавий ҳаётимиздан 
мустаҳкам ва муносиб ўрин олади, деб 
ишонаман.

Ҳурматли юртдошлар!
Бугунги кунда биз янги Ўзбекис-

тонни, янги Ренессанс пойдеворини 
барпо этишдек эзгу мақсадларимизга 
эришишда, ҳеч шубҳасиз, она тилимиз-
нинг ҳаётбахш қудратига таянамиз.

Чунки, неча асрлар оша аждодлари-
миздан бизга безавол ўтиб келаётган 
она тилимизнинг равнақи ва истиқболи 
ҳақида қайғуриш – бу миллатнинг 
ўзлигини англаши, унинг маънавий 
камолотини юксалтириш учун кураш 
демакдир. Давлат тилининг обрў-
эътибори – бутун халқ, бутун жамият-
нинг обрў-эътиборидир.

Ҳозирги вақтда ер юзида ўзбек ти-
лида сўзлашувчилар сони қарийб 50 
миллион кишини ташкил этиши унинг 
дунёдаги йирик тиллардан бирига айла-
ниб бораётганидан далолат беради.

Айни вақтда юртимизда истиқомат 
қилаётган барча миллат ва элатларнинг 
маданияти ва урф-одатларини, хусу-
сан, уларнинг она тилларини ривож-
лантириш учун ҳам зарур шароитлар 
яратилмоқда. Турли ҳудудларда ташкил 
этилган 140 га яқин миллий маданият 
марказлари ана шу мақсадларга хизмат 
қилмоқда. Кўплаб таълим-тарбия мас-
канлари, оммавий ахборот воситалари 
ўзбек тили билан бирга, қорақалпоқ, 
рус, қозоқ, қирғиз, тожик, туркман тил-
ларида фаолият кўрсатмоқда. Хорижий 
тилларга ихтисослашган ҳамда таълим 
чет тилларда олиб бориладиган таълим 
муассасалари сони ошиб бормоқда.

Бугунги кунда хорижий давлатлардаги 
65 та олий ўқув юртида ўзбек тили ва 
адабиёти ўрганилмоқда, ушбу соҳада 
илмий изланиш ва тадқиқотлар олиб 
бораётган чет эллик олимлар сафи 
тобора кенгаймоқда.

Куни кеча Афғонистон Ислом Рес-
публикасида Ўзбек тили кунига 
бағишланган байрам тадбирлари бирин-
чи марта давлат миқёсида нишонлан-
ганини мамлакатимиз жамоатчилиги, 
бутун ўзбек халқи катта мамнуният ва 
хурсандчилик билан олқишлади.

Фурсатдан фойдаланиб, қардош 
Афғонистон давлати раҳбариятига 
ўзбек тилига расмий тил мақомини 
бериб, унга кўрсатаётган юксак эъти-
бор ва ҳурмати учун яна бир бор чин 
дилдан миннатдорлик билдираман. Бу 
кўҳна заминда яшаётган барча миллат-
дошларимизни бугунги қутлуғ байрам 
билан эл-юртимиз номидан самимий 
муборакбод этаман.

Муҳтарам юртдошлар!
Мамлакатимизда ўзбек тилини замон 

талаблари асосида ривожлантириш, 
унинг давлат тили сифатидаги ўрни ва 
нуфузини янада мустаҳкамлаш бора-
сида олдимизда катта ва масъулиятли 
вазифалар турибди.

Шу мақсадда “Давлат тили ҳақида”ги 
Қонун лойиҳасининг янги таҳрири 
ҳамда шу муносабат билан айрим қонун 
ҳужжатларига ўзгартиш ва қўшимчалар 
киритиш ҳақидаги қонун лойиҳалари 
тайёрланиб, Олий Мажлис Қонунчилик 
палатасига кўриб чиқиш учун киритилди.

Хабарингиз бор, куни кеча “Мамлака-
тимизда ўзбек тилини янада ривожлан-
тириш ва тил сиёсатини такомиллаш-
тириш чора-тадбирлари тўғрисида”ги 
Президент фармони имзоланди.

Фармонга мувофиқ, ўзбек тилининг 
халқимиз ижтимоий ҳаётида ва халқаро 
миқёсдаги обрў-эътиборини тубдан 
ошириш, униб-ўсиб келаётган ёшлари-
мизни ватанпарварлик, миллий анъана 
ва қадриятларга садоқат руҳида тар-
биялаш, мамлакатимизда давлат тилини 

Ўзбекистон халқига 
байрам табриги

тўлақонли жорий этишни таъминлаш, 
Ўзбекистондаги миллат ва элатларнинг 
тилларини сақлаш ва ривожлантириш, 
давлат тили сифатида ўзбек тилини 
ўрганиш учун шарт-шароитлар яратиш, 
тил сиёсатини ривожлантиришнинг 
стратегик мақсадлари, устувор йўналиш 
ва истиқболдаги вазифалар белгилаб 
берилди.

Фармон ижросини таъминлаш учун 
давлат бошқаруви, замонавий ва инно-
вацион технологиялар, саноат, банк-
молия тизими, ҳуқуқшунослик, дипло-
матия, тиббиёт соҳаларида, ҳуқуқни 
муҳофаза қилувчи идоралар ва ҳарбий 
муассасалар фаолиятида тўлиқ давлат 
тилида иш юритиш бўйича бошлаган 
ишларимизни кучайтиришимиз керак.

Ҳозирги кунда мамлакатимизда яша-
ётган, Ўзбекистонимизни ягона ва аҳил 
оила деб биладиган турли миллат ва 
элатлар вакиллари ҳам ўзбек тилини 
ўрганишга катта қизиқиш ва истак бил-
дираётганлари айниқса эътиборлидир.

Шу муносабат билан бу борада 
мотивация омилларини кучайтириш, 
махсус дарслик, луғат ва қўлланмалар, 
видео ва аудиоматериаллар, замонавий 
ўқитиш услубларини кенг жорий этиш 
муҳим аҳамиятга эга.

Бугунги глобаллашган дунёда тиллар-
нинг бир-бирига ўзаро таъсири, жум-
ладан, четдан сўз қабул қилиш кўлами 
ва суръати ортиб бормоқда. Афсуски, 
юртимизда бу жараён аниқ тизим ва 
илмий ёндашувларсиз юз бераётгани-
ни тан олган ҳолда, мавжуд ҳолатни 
бартараф этиш учун таъсирчан чоралар 
кўриш лозим.

Айни вақтда ўзбек тили алоҳида 
фан сифатида ўқитилаётган хорижий 
университет ва марказлар билан яқин 
ҳамкорлик ўрнатиш, улар учун ўқув 
адабиётлари яратиш борасида ҳам 
фаол иш олиб боришимиз лозим.

Жаҳон адабиёти дурдоналарини ўзбек 
тилига ҳамда ўзбек адабиётининг сара 
намуналарини чет тилларга таржима 
қилиш ва нашр этиш, бу йўналишда 
шаклланган ижодий мактабларни ри-
вожлантириш, юқори малакали таржи-
мон-адиблар ҳамда мутахассисларни 
тайёрлаш ишларига жиддий эътибор 
қаратишимиз даркор.

Мамлакатимизда “Ўзбек халқ ижоди 
ёдгорликлари”, “Қорақалпоқ адабиё-
ти дурдоналари”, “Биринчи китобим”, 
“Жаҳон адабиёти дурдоналари” каби 
серияларни нашр этиш бўйича бош-
ланган ишларни тизимли асосда давом 
эттириш керак.

Шунингдек, ўзбек тилининг жаҳон 
майдонида, хусусан, Интернет ахборот 
тармоғида муносиб ўрин эгаллашини 
таъминлаш, она тилимизда кўплаб 
янги компьютер дастурларини яратиш 
бўйича ҳам олдимизда турган муҳим ва 
долзарб вазифаларни ҳал қилишимиз 
зарур.

Ушбу қутлуғ байрам арафасида 
қабул қилинган “Буюк шоир ва мута-
факкир Алишер Навоий таваллуди-
нинг 580 йиллигини кенг нишонлаш 
тўғрисида”ги қарор ҳам ўзбек тили ва 
адабиётини, миллий маданиятимизни 
янада равнақ топтиришга қаратилган 
амалий ҳаракатларимиз билан уйғун ва 
ҳамоҳангдир.

Ҳурматли дўстлар!
Атоқли маърифатпарвар Абдулла Ав-

лоний бобомиз айтганидек, тил – мил-
лат руҳини юксалтирувчи буюк кучдир.

Шу маънода, Она Ватанга муҳаббат 
ва садоқат – она тилига муҳаббат ва 
садоқатдан бошланади, десак, янглиш-
маган бўламиз.

Мен мана шундай қараш ва тушун-
ча ҳар бир юртдошимизнинг ҳаётий 
эътиқодига айланади, бу борада 
муҳтарам зиёлиларимиз, фаол ёшла-
римиз, кенг жамоатчилигимиз барчага 
ўрнак ва намуна бўладилар, деб ишо-
наман.

Азиз ва қадрли ватандошларим!
Сизларни Ўзбек тили байрами билан 

яна бир бор самимий табриклайман.
Барчангизга соғлик-омонлик, бахту 

саодат, хонадонларингизга тинчлик-хо-
тиржамлик, файзу барака тилайман.

Ўзбек тилимиз ҳамиша безавол яша-
син, доимо мағрур янграсин!

Шавкат МИРЗИЁЕВ,
Ўзбекистон Республикаси 

Президенти.

Ўзбек тилининг халқимиз 
ижтимоий ҳаётида ва халқаро 
миқёсдаги обрў-эътиборини туб-
дан ошириш, униб-ўсиб келаётган 
ёшларимизни ватанпарварлик, 
миллий анъана ва қадриятларга 
садоқат руҳида тарбиялаш, 
мамлакатимизда давлат тилини 
тўлақонли жорий этишни таъмин-
лаш, Ўзбекистондаги миллат ва 
элатларнинг тилларини сақлаш 
ва ривожлантириш, давлат 
тили сифатида ўзбек тилини 
ўрганиш учун шарт-шароитлар 
яратиш, ўзбек тили ва тил сиё-
сатини ривожлантиришнинг 
стратегик мақсадлари, устувор 
йўналиш ва вазифаларини ҳамда 
истиқболдаги босқичларини 
белгилаш мақсадида, шунингдек, 
Ўзбекистон Республикаси Прези-
дентининг 2019 йил 21 октябрда-
ги “Ўзбек тилининг давлат тили 
сифатидаги нуфузи ва мавқеини 

Ўзбекистон Республикаси Президентининг
Ф А Р М О Н И

МАМЛАКАТИМИЗДА ЎЗБЕК ТИЛИНИ ЯНАДА 
РИВОЖЛАНТИРИШ ВА ТИЛ СИЁСАТИНИ 

ТАКОМИЛЛАШТИРИШ ЧОРА-ТАДБИРЛАРИ 
ТЎҒРИСИДА

тубдан ошириш чора-тадбирлари 
тўғрисида”ги ПФ-5850-сон Фармо-
нига мувофиқ:

1. Қуйидагилар:
а) 2020-2030 йилларда ўзбек 

тилини ривожлантириш ва тил 
сиёсатини такомиллаштириш 
концепцияси (кейинги ўринларда 
– Концепция) 1-иловага мувофиқ 
тасдиқлансин ва унда қуйидагилар 
назарда тутилсин:

мамлакатимиз ижтимоий-сиёсий 
ҳаётининг барча соҳаларида дав-
лат тили имкониятларидан тўлиқ 
ва тўғри фойдаланишга эришиш;

таълим ташкилотларида давлат 
тилини ўқитиш тизимини янада 
такомиллаштириш, унинг илм-
фан тили сифатидаги нуфузини 
ошириш;

давлат тилининг софлигини 
сақлаш, уни бойитиб бориш ва 
аҳолининг нутқ маданиятини 
ошириш;

давлат тилининг замонавий 
ахборот технологиялари ва комму-
никацияларига фаол интеграция-
лашувини таъминлаш;

давлат тилининг халқаро 
миқёсдаги ўрни ва нуфузини 
ошириш, бу борада хорижий 
ҳамкорлик алоқаларини ривож-
лантириш;

мамлакатимизда истиқомат 
қиладиган барча миллат ва 
элатлар тилларини ривожлан-
тириш мақсадида кенг ва тенг 
имкониятлар ҳамда уларга давлат 
тилини ўрганиш учун қулай шарт-
шароитлар яратиш;

б) 2020-2030 йилларда ўзбек 
тилини ривожлантириш ва тил 
сиёсатини такомиллаштириш кон-
цепциясини 2020-2022 йилларда 
амалга ошириш дастури (кейинги 
ўринларда – Дастур) 2-иловага 
мувофиқ;

в) 2020-2030 йилларда ўзбек 

тилини ривожлантириш ва тил 
сиёсатини такомиллаштиришнинг 
асосий йўналишлари (кейинги 
ўринларда – Асосий йўналишлар) 
3-иловага мувофиқ тасдиқлансин.

2. Белгилансинки, Асосий 
йўналишлар қуйидагиларни на-
зарда тутади:

а) таълим ташкилотларида 
давлат тилини ўқитиш тизимини 
янада такомиллаштириш, унинг 
илм-фан тили сифатидаги нуфузи-
ни ошириш соҳасида:

2025 йилга қадар давлат мак-
табгача таълим тизимида амалда-
ги мактабгача таълим муассасала-
рининг ҳудудларини кенгайтириш 
ёки янги қуриладиган муассасалар 
ҳисобига ўзбек тилли гуруҳлар 
қамровини 72 фоизга, 2030 йилга-
ча эса 80 фоизга етказиш;

илоят раҳбари 
дастлаб туман-
даги “Turon eco 
cement group” 

МЧЖ корхонаси фаолияти 
билан танишди. 2019 йилда 
иш бошлаган корхона-
нинг лойиҳа қиймати 140 
млрд. сўмни ташкил этади. 
Бу ерда юқори маркали 
портланд цемент ишлаб 
чиқариш йўлга қўйилган, 
500 та янги иш ўрни 
яратилган. Корхона билан 
танишув жараёнида унинг 
ишлаб чиқариш қувватини, 
маҳсулот сифатини оши-
риш бўйича тавсия ва 
кўрсатмалар берди.

Тумандаги “Кнауф гипс 
Фергана” МЧЖ қўшма 
корхонаси Германиянинг 
“Knauf international GmbH” 
компанияси таъсисчили-
гида ташкил этилмоқда. 
Мазкур завод ишга тушгач, 
йилига 16 млн. кв.метр 
гипсокартон ишлаб 
чиқарилади. Унинг 80 фои-
зидан ортиғи ички бозорга 
чиқарилади. Қолган қисми 
экспортга йўналтирилади.

Йиллик экспорт ҳаж-
ми 2 млн. АҚШ дол-
ларини ташкил этиши 
мўлжалланмоқда. Вилоят 
ҳокими корхонада олиб бо-
рилаётган қурилиш ишлари 

Жараён

САНОАТ — ИҚТИСОДИЙ 
ТАРАҚҚИЁТНИНГ ЮРАГИ

Фарғона вилоя-
ти ҳокими вази-

фасини бажа-
рувчи Хайрулло 
Бозоров шаҳар-

туманларнинг 
ижтимоий-

иқтисодий ривож-
лантириш бўйича 

ишлаб чиқилган 
“Йўл харитаси”га 

кўра, амалга 
оширилаётган 

ишлар билан та-
нишиш мақсадида 
Ўзбекистон тума-

нида бўлди.

билан яқиндан танишиб, 
замонавий технология-
лар ўрнатиш борасида 
техник директор Алексей 
Михайлов ҳамда қурувчи-
мутахассислар билан 
суҳбатлашди.

Шунингдек, Хайрулло Бо-
зоров “Турон” футбол клу-
бида бўлиб, футболчиларга 
яратилган шароитлар, 
футбол академиясини таш-
киллаш ишларини кўздан 
кечирди. Клубнинг кела-
жакдаги фаолияти мутасад-
дилар иштирокида ўрганиб 
чиқилди. Жамоа аъзолари 
билан учрашув чоғида клуб 
базасини мустаҳкамлаш, 
унинг Про-лигадаги ишти-
рокини яхшилаш,  футбол-
чиларни қўллаб-қувватлаш 
кераклиги таъкидланди. 
Клуб раҳбарияти вилоят 

ҳокимига эсдалик совғаси 
сифатида жамоанинг 12 ра- 
қамли футбол либосини 
топширди.

Шу куни вилоят ва туман 
сектор раҳбарлари ишти-
рокида “Одилжон” фермер 
хўжалиги пахта даласида 
мулоқот бўлиб ўтди. 

— Эртанги кун истиқболи 
учун биз раҳбарлар — бар-
чамиз масъулмиз. Шунинг 
учун зиммамиздаги вазифа-
га виждонан ёндашишимиз 
лозим, — деди Хайрулло 
Бозоров. 

Вилоят раҳбари теримда 
иштирок этаётган терим-
чилар билан суҳбатлашиб, 
уларга эсдалик совғалари-
ни топширди. 

“Янгиобод маштехсервис” 
МЧЖ кластер корхонасида 
бўлган вилоят ҳокими кел-

гуси йил ҳосили учун экин-
тикин ишларини ҳамда 
агротехник тадбирларни ўз 
вақтида, сифатли ўтказиш, 
унумдорлиги юқори бўлган 
техникалардан фойдала-
ниш лозимлигига эътибор 
қаратди. 

Туманда бу йил 5 минг 
200 гектар ерда кузги шуд-
горлаш ишлари режалаш-
тирилган бўлиб, бу долзарб 
тадбирга пухта тайёргар-
лик кўрилмоқда. Ҳайдов 
тракторлари яна бир бор 
техник кўрикдан ўтказилиб, 
жорий таъмирланмоқда. 
Шудгорлаш ишларини 
тизимли ташкил қилиш 
мақсадида 11 та отряд ту-
зилиб, уларга 24 та юқори 
унумли тракторлар бирик-
тирилган.

Вилоят ҳокими муҳим 

тадбирга масъулият билан 
ёндашиш, замонавий 
техникаларни жалб этиш, 
уларни эҳтиёт қисмлар, 
ёқилғи билан вақтида 
таъминлаш, ўғит таъмино-
ти узлуксизлигига эъти-
борни қаратиш, мавсум 
иштирокчиларини муносиб 
рағбатлантириш борасида 
тегишли тавсиялар берди.

***
  Фарғона вилояти ҳоки-

ми вазифасини бажарувчи 
Хайрулло Бозоров Учкўприк 
ва Бувайда туманларида 
ҳам бўлиб, ҳудудлардаги 
ижтимоий-иқтисодий 
ислоҳотлар билан танишди.

Ўз мухбиримиз.
Элёр ОЛИМОВ 

олган сурат.

Озиқ-овқат маҳсулотлари нархи 
БАРҚАРОРЛАШМОҚДА
ОБОДЛИК ВА ОЗОДАЛИК — 
ЮРТ ЧИРОЙИ ХАТО ҚИЛИШГА ҲАҚҚИМИЗ ЙЎҚ

Хиёбондаги ўйлар
    Тўқсон 
  кунда — 
товоқда

“Ўзимдан ўзга 
душман йўқ...”



арғона вилоятида ҳам озиқ-овқат 
маҳсулотлари нархи асоссиз ошиб 
кетишининг олдини олиш, куз-қиш 
мавсумига захира тайёрлаш бўйича 
тезкор чора-тадбирлар кўрилмоқда. 

Шаҳар ва туман кенгашларининг сессияла-
рида сектор раҳбарлари бу борада ҳисобот 
бериб, озиқ-овқат хавфсизлигини таъмин-
лашни ўз зиммасига олмоқда. Хўш, бугунги 
кунда жойларда нарх-наво қандай? 

Айрим ҳудудларда тадбиркорлар томони-
дан бир килограмм мол гўшти 60-65 минг сўм 
атрофида сотилаётганлиги кузатилди. Су-
пермаркетларда ҳам нарх-наво турлича. Бир 
килограмм картошканинг нархи 3,5-4 минг 
сўмгача, тухумнинг бир донаси 1200 сўм. 

Фарғона шаҳар марказий «Деҳқон 
бозори»да бўлиб, бу ердаги нарх-наво 
билан қизиқдик. Мол гўшти 55 минг сўм, 
қўй гўшти 60 минг сўм, тухумнинг донаси 

ЖАРАЁНДАГИ 
БУРЧ ВА 
МАСЪУЛИЯТ

арорга кўра соҳа фао-
лиятини давлат-хусусий 
шериклик тамойили 
асосида ривожлантириш, 
инвестициялар киритиш 

ва инфратузилмани такомиллаш-
тириш, саралаш (қайта ишлаш) 
технологияларини ишга тушириш, 
ягона электрон тизимни шакллан-
тириш каби муҳим вазифаларни 
амалга ошириш белгиланган.

Ҳудудларда маиший 
чиқиндиларни тўплаш ва олиб 
чиқиб кетиш бўйича хизмат 
кўрсатиш учун мажбурий тўлов 
тарифлари тартибга солиш ор-
ганлари хулосалари олиниб, халқ 
депутатлари вилоят Кенгаши 
қарори билан маъқуллангандан 
сўнг тасдиқланади.

2020-2021 йилларда маҳаллий 
бюджетлар маблағлари 
ҳисобидан қурилиш ва маиший 
чиқинди полигонларини қуриш 
ҳамда жиҳозлаш бўйича манзил-
ли дастурлар ишлаб чиқилади.

Шу тариқа юртимизда аҳолини 
маиший чиқиндиларни тўплаш ва 
олиб чиқиб кетиш бўйича хизмат-
лар билан қамраб олиш даража-
си жорий йил якунига қадар 90 
фоиз, 2021 йил якунигача 100 
фоизга етказилади. 2022 йил 
якунига қадар эса мазкур соҳада 
хусусий сектор улушини 50 фоиз-
га етказиш кўзда тутилмоқда.

Гулчеҳра ЖЎРАЕВА,
халқ депутатлари вилоят 

Кенгаши депутати.

ТАДБИРКОРЛАР 
СОҲАНИ ЯНГИ 
БОСҚИЧГА КЎТАРАДИ

Вилоятимизда давлат-хусусий 
шериклик тамойили асосида 
амалга ошириладиган ишларнинг 

Озиқ-овқат маҳсулотлари нархи 
БАРҚАРОРЛАШМОҚДА

2 fargona_gazeta@umail.uz Фарùона üаûиûати 2020 йил 
24 ОКТЯБРЬ

fargona.uz fargona.uz

ФҚ

2030 йилга қадар умумтаълим мак-
табларида ўқув йиллари учун таянч 
ўқув режаларида ўзбек тили фанини 
ўқитиш кўламини амалдаги ҳафтада 84 
соатдан 110 соатгача ошириш;

олий таълим муассасаларида ўзбек 
тили кафедралари сонини 2025 йилга 
қадар 120 тага, 2030 йилгача эса 140 
тага етказиш;

б) давлат тилининг софлиги-
ни сақлаш, уни бойитиб бориш ва 
аҳолининг нутқ маданиятини ошириш 
соҳасида:

лотин ёзувига асосланган ўзбек 
алифбосида “Ўзбекистон миллий 
қомуси” жилдларини нашр этишни 
босқичма-босқич кўпайтириб бориш;

2020 йилда ўзбек тилининг луғат 
бойлигини оширувчи 15 та лингвистик, 
соҳавий-терминологик, изоҳли луғатлар 
яратиш;

телерадиоканаллар сухандон-бош-
ловчиларининг ўзбек адабий тилидаги 
нутқ маданиятини оширувчи қайта 
тайёрлов курсларида ўқитиш тизимини 
жорий этиш ва қамровни 2030 йилгача 
100 фоизга етказиш;

в) давлат тилининг замонавий ахбо-
рот технологиялари ва коммуникация-
ларига интеграциялашувини таъминлаш 
соҳасида:

2025 йилга қадар давлат тилида 
соҳавий иш юритиш ҳужжатларининг 
ягона электрон намуналарини ишлаб 
чиқиш ва улардан фойдаланиш учун 14 
та онлайн дастур ишлаб чиқиш, 2030 
йилгача эса ушбу кўрсаткични 25 тага 
етказиш;

дастурий маҳсулотларнинг ўзбекча 
иловалари ва электрон луғат дастурла-
рини яратиш;

хорижликлар учун ўзбек тилини 
ўргатувчи дастурлар яратиш;

г) давлат тилининг халқаро 
миқёсдаги ўрни ва нуфузини оши-

Ўзбекистон Республикаси Президентининг
Ф А Р М О Н И

МАМЛАКАТИМИЗДА ЎЗБЕК ТИЛИНИ ЯНАДА РИВОЖЛАНТИРИШ 
ВА ТИЛ СИЁСАТИНИ ТАКОМИЛЛАШТИРИШ 

ЧОРА-ТАДБИРЛАРИ ТЎҒРИСИДА
риш, бу борада хорижий ҳамкорлик 
алоқаларини ривожлантириш соҳасида:

2030 йилга қадар хорижий олий 
таълим муассасаларида ўзбек тилини 
ўргатувчи марказлар сонини амалдаги 
17 тадан 60 тагача кўпайтириш;

2025 йилга қадар “Ўзбек тилининг 
дўстлари” клублари сонини 30 тага, 
2030 йилгача эса 40 тага етказиш;

хорижий олий таълим муассасалари-
да ўзбек тили курсларини зарур илмий, 
ўқув-услубий, бадиий адабиётлар билан 
таъминлаш, ўзбек тилини ўргатишга 
доир илмий тадқиқотлар миқдорини 
ошириш.

3. Вазирлар Маҳкамаси (А.Н.Арипов) 
уч ой муддатда лотин ёзувига асослан-
ган ўзбек алифбосига тўлиқ ўтишни 
таъминлаш мақсадида ишчи гуруҳини 
ташкил қилсин ва аниқ чора-тадбир-
лар ҳамда уларни молиялаштириш 
манбалари ва ҳажмларини назарда 
тутувчи “Йўл харитаси”ни ишлаб чиқиб, 
Ўзбекистон Республикаси Президенти 
Администрациясига киритсин.

4. Белгилаб қўйилсинки:
2021 йил 1 апрелдан бошлаб ўзбек 

тили ва адабиёти бўйича билимни 
баҳолашнинг миллий тест тизими 
асосида раҳбар кадрларнинг давлат 
тилида расмий иш юритиш даражаси 
аниқланади ҳамда масъул лавозимларга 
тайинланадиган шахслар учун давлат 
тилини билиш бўйича даража сертифи-
катлари жорий этилади;

Алишер Навоий номидаги Тошкент 
давлат ўзбек тили ва адабиёти универ-
ситети ҳузуридаги Давлат тилида иш 
юритиш асосларини ўқитиш ва мала-
ка ошириш марказида ўзбек адабий 
тили меъёрлари ва давлат тилида иш 
юритиш бўйича қисқа муддатли (1-2 ой-
гача) ўқув курслари мунтазам равишда 
ташкил этилади.

Давлат тест маркази, Олий ва ўрта 

махсус таълим вазирлиги манфаатдор 
вазирлик ва идоралар билан бирга-
ликда уч ой муддатда мазкур банднинг 
иккинчи хатбошисида назарда тутил-
ган чора-тадбирларни амалга ошириш 
мақсадида Ҳукумат қарори лойиҳасини 
Вазирлар Маҳкамасига киритсин.

5. Фанлар академияси Инновацион 
ривожланиш вазирлиги, Ахборот ва 
оммавий коммуникациялар агентлиги, 
Олий ва ўрта махсус таълим вазирли-
ги, манфаатдор вазирлик ва идоралар 
билан биргаликда ўзбек тилидаги 
мавжуд луғатлар асосида узлуксиз таъ-
лимнинг барча турлари учун қуйидаги 
ўқув луғатларини яратиш чораларини 
кўрсин, шу жумладан:

кўп жилдли “Ўзбек тилининг изоҳли 
луғати”нинг тўлдирилган янги нашри 
(кирилл ва лотин ёзувига асосланган 
ўзбек алифбосида);

“Ўзбек тилининг имло луғати”;
“Ўзбек тили синонимлари луғати”;
“Ўзбек тили синонимларининг катта 

изоҳли луғати”;
“Ўзбек тили фразеологизмларининг 

катта изоҳли луғати”;
“Ўзбек тили омонимлари луғати”.
Мазкур бандда кўрсатилган чора-тад-

бирларни молиялаштириш мақсадида 
Вазирлар Маҳкамаси ҳузуридаги Ўзбек 
тилини ривожлантириш жамғармаси 
маблағлари йўналтирилсин.

6. Олий ва ўрта махсус таълим вазир-
лиги:

олий таълим муассасаларининг фило-
логия таълим йўналишларида “Компью-
тер лингвистикаси”, “Амалий филоло-
гия” йўналишларини ташкил қилсин;

Ташқи ишлар вазирлиги, Фанлар 
академияси билан биргаликда хорижий 
олий таълим муассасаларида ўзбек 
тили марказлари фаолиятини йўлга 
қўйсин;

ўзбек тилига оид барча илмий, наза-

рий ва амалий маълумотларни ўзида 
жамлаган электрон кўринишдаги ўзбек 
тили миллий корпусини яратиш чорала-
рини кўрсин;

Халқ таълими вазирлиги, Фанлар 
академияси, манфаатдор вазирлик 
ва идоралар билан биргаликда ҳар 
йили 1 декабрга қадар Дастурда ва 
Асосий йўналишларда белгиланган 
топшириқлар юзасидан амалга оши-
рилган ишларни пухта таҳлил қилиш 
асосида Вазирлар Маҳкамасига маълу-
мот киритиб борсин.

7. Ахборот технологиялари ва ком-
муникацияларини ривожлантириш 
вазирлиги:

Олий ва ўрта махсус таълим вазир-
лиги, Инновацион ривожланиш вазир-
лиги билан биргаликда ўзбек тилидан 
жаҳоннинг етакчи хорижий тилларига 
ва хорижий тиллардан ўзбек тилига 
таржима қилувчи компьютер дастурини 
Вазирлар Маҳкамаси ҳузуридаги Ўзбек 
тилини ривожлантириш жамғармаси 
маблағлари ҳисобидан яратиш чорала-
рини кўрсин;

Ўзбекистон Миллий телерадиоком-
панияси билан биргаликда тизимдаги 
ахборот-таҳлилий, маънавий-маърифий 
ва маданий-гуманитар телеканалларини 
хорижий давлатларда телерадиокомпа-
ниянинг ОТТ платформасини (Интернет 
тармоғи орқали теледастурларни на-
мойиш этиш тизими) Ахборот-коммуни-
кация технологияларини ривожланти-
риш жамғармаси маблағлари ҳисобидан 
ишга тушириш ва бошқа замонавий 
информацион технологиялардан фой-
даланган ҳолда намойиш этилишини 
таъминласин.

8. Ўзбекистон Миллий телерадио-
компанияси, Ташқи ишлар вазирли-
ги, Миллатлараро муносабатлар ва 
хорижий мамлакатлар билан дўстлик 
алоқалари қўмитасининг “O‘zbekiston” 

телеканалида юртимиз ҳудудида 
истиқомат қилувчи барча миллат ва 
элатларнинг тиллари, урф-одатлари ва 
анъаналарини тарғиб қилувчи, мам-
лакатимизга оид ахборот-таҳлилий, 
маънавий-маърифий, маданий-гумани-
тар билим доирасини кенгайтиришга 
хизмат қилувчи ва интеллектуал ҳамда 
бошқа маълумотларни хорижий тиллар-
да (Ўзбекистонда истиқомат қилаётган 
турли миллатлар тилида) ёритадиган 
“Do‘stlik” ахборот-маърифий дастурлар 
таҳририятини ташкил этиш тўғрисидаги 
таклифи маъқуллансин.

Белгилаб қўйилсинки, “Do‘stlik” ахбо-
рот-маърифий дастурлар таҳририяти 
Ўзбекистон Миллий телерадиоком-
паниясига ажратилаётган бюджет 
маблағлари ва қуйи ташкилотларнинг 
мавжуд штат бирликлари доирасида 
ташкил этилади.

Ўзбекистон Миллий телерадиоком-
панияси манфаатдор ташкилотларни 
жалб қилган ҳолда 2021 йил 1 ян-
вардан бошлаб марказий телеканал-
ларда “Тилга эътибор”, “Она тилида 
сўзлашамиз”, “Нотиқлик маҳорати”, 
“Тил – миллат кўзгуси”, “Китоб билим 
манбаи”, “Билимли ёшлар – келажак  
бунёдкори” каби туркум кўрсатув ва 
эшиттиришларни ташкил қилиб, мунта-
зам равишда эфирга узатиб борилиши-
ни таъминласин.

9. Мазкур Фармонда назарда тутил-
ган чора-тадбирларни молиялаштириш 
манбалари этиб Давлат бюджети, 
Вазирлар Маҳкамаси ҳузуридаги Ўзбек 
тилини ривожлантириш жамғармаси, 
Олий ва ўрта махсус таълим вазирли-
гининг Олий таълим муассасаларини 
ривожлантириш жамғармаси, олий 
таълим муассасаларининг бюджетдан 
ташқари маблағлари, жисмоний ва 
юридик шахсларнинг ҳомийлик хайрия-
лари, халқаро молия ташкилотлари, 

хорижий давлатлар ва бошқа донорлар 
кредитлари (қарзлари) ва грантлари, 
шунингдек, қонун ҳужжатлари билан 
тақиқланмаган бошқа манбалар белги-
лансин.

10. Қуйидагиларга:
Вазирлар Маҳкамасининг Давлат ти-

лини ривожлантириш департаментига – 
Концепция ва Дастурни амалга ошириш 
ҳамда Асосий йўналишларга эришиш 
борасида давлат органлари ва ташки-
лотлар фаолиятини мувофиқлаштириш 
ҳамда мониторинг қилиш;

Қорақалпоғистон Республикаси 
Вазирлар Кенгаши раиси, вилоятлар 
ва Тошкент шаҳар ҳокимлари, вазир-
лик, идора ва бошқа ташкилотлар 
раҳбарларига – Концепция, Дастур ва 
Асосий йўналишларда назарда тутилган 
тадбирларнинг ўз вақтида, сифатли ва 
тўлиқ бажарилиши юзасидан шахсий 
жавобгарлик юклансин.

11. Олий ва ўрта махсус таълим 
вазирлиги манфаатдор вазирлик ва 
идоралар билан биргаликда икки 
ой муддатда қонун ҳужжатларига 
ушбу Фармондан келиб чиқадиган 
ўзгартириш ва қўшимчалар тўғрисида 
Вазирлар Маҳкамасига таклифлар 
киритсин.

12. Мазкур Фармоннинг ижросини 
назорат қилиш Ўзбекистон Респуб-
ликасининг Бош вазири А.Н.Арипов 
ва Ўзбекистон Республикаси Пре-
зиденти Администрацияси раҳбари 
З.Ш.Низомиддинов зиммасига юклан-
син.

Ўзбекистон Республикаси
          Президенти                                 

Ш.МИРЗИЁЕВ.

Тошкент шаҳри,
2020 йил 20 октябрь.

Жорий йил 13 октябрда 
Президентимизнинг “Аҳолини 
тадбиркорликка жалб қилиш 
тизимини такомиллаштириш 
ва тадбиркорликни ривожлан-
тиришга доир қўшимча чора-
тадбирлар тўғрисида”ги қарори 
соҳада амалга оширилаётган 
ислоҳотларни изчил давом 
эттиришга қаратилгани билан 
аҳамиятлидир. 

Б ундан хабарингиз борми?

ОБОДЛИК ВА ОЗОДАЛИК — 
ЮРТ ЧИРОЙИ

Юртимизда улкан бунёдкорлик ишлари олиб борилаётгани 
маиший ва қурилиш чиқиндилари билан боғлиқ ишларни 
бугунги кун талаблари асосида такомиллаштиришни тақозо 
этмоқда. Чиқиндиларни қайта ишлашда замонавий техно-
логиялар қўлланадиган ишлаб чиқаришларни жорий этиш, 
қулай инвестиция муҳити яратиш орқали тадбиркорларни 
жалб қилиш ҳамда давлат-хусусий шериклик лойиҳаларини 
амалга ошириш бу борада устувор вазифалар сирасига кири-
тилаётгани бежиз эмас.

Президентимизнинг 2020 йил 29 сентябрь кунги “Маиший 
ва қурилиш чиқиндилари билан боғлиқ ишларни бошқариш 
тизимини янада такомиллаштириш чора-тадбирлари 
тўғрисида”ги қарори айни соҳадаги ишлар кўламини сифат 
жиҳатдан янги босқичга кўтаришга хизмат қилади.

биринчи босқичида ташаббускор 
тадбиркорлар аниқланмоқда. 
Танловларни одилона ва шаф-
фоф тарзда ўтказиш мақсадида 
тегишли мутасадди идоралар 
мутахассисларидан иборат ишчи 
гуруҳ ташкил этилди.

Ҳозирда вилоятдаги 15 та 
туманда 9 та махсус ҳудудлар 
ажратилган ҳолда танлов эълон 
қилинган. Айни пайтда тендер 
танловларига тайёргарлик ишла-
ри давом этяпти.

Бугунги кунга қадар Олтиариқ, 
Қўштепа, Ёзёвон, Қува, Бағдод, 
Бешариқ, Бувайда, Риштон, Сўх, 
Тошлоқ, Фурқат, Ўзбекистон 
ва Фарғона туманларида маи-
ший чиқиндиларни тўплаш ва 
олиб чиқиш бўйича мавжуд 
ҳолат ўрганилди. Давлат-хусу-
сий шериклик тамойили асо-
сида ҳудудларни бириктириш 
мақсадида махсус техника, 
чиқинди йиғиш шохобчалари ва 
чиқинди полигонлари хатловдан 
ўтказилди. Учкўприк ва Данғара 
туманларида хатлов ишлари яку-
нига етказилмоқда.

Шерали АЗИМОВ,
вилоят экология ва атроф-
муҳитни муҳофаза қилиш 

бошқармаси қошидаги сани-
тар маркази бошлиғи.

ФАРҒОНАДА КОРЕЯ 
РЕСПУБЛИКАСИ 
ТАЖРИБАСИ
Чиқиндиларни атроф-муҳит ва 

аҳоли соғлиғига салбий таъсири-
ни пасайтириш, соҳага иннова-
цион ғоялар ва технологияларни 
жорий этиш борасида халқаро 
ҳамкорлик муҳим аҳамиятга эга.

Шу мақсадда Экология ва 
атроф-муҳитни муҳофаза қилиш 
давлат қўмитаси ҳамда Корея    
Республикасининг атроф-му-
ҳит саноати ва технология-
лари институти (KEITI) билан 
ҳамкорликда “Ўзбекистон Респуб-
ликасида чиқиндилар билан 
боғлиқ ишларни амалга оши-
ришни такомиллаштириш бўйича 
бош режани ишлаб чиқиш” 
лойиҳасини амалга оширишга 
киришилди.

Ўтган ҳафта вилоятимизга 
ташриф буюрган Экология ва 
атроф-муҳитни муҳофаза қилиш 
давлат қўмитаси ҳамда KEITI 
вакиллари вилоят ҳокимлиги, 
“Тоза ҳудуд” ДУК масъул ходим-
лари билан учрашиб, амалга 
оширилиши режалаштирилаётган 
лойиҳалар бўйича музокаралар 
олиб бордилар.

Демак, яқин вақт ичида вилоя-
тимизда маиший чиқиндилар би-
лан ишлаш ва бу орқали атроф-
муҳит мусаффолигини сақлаш 
борасида янги-янги ташаббуслар 
ҳаётга татбиқ этилади.

Гулноза ТЎХТАСИНОВА,
вилоят экология ва атроф-
муҳитни муҳофаза қилиш 

бошқармаси матбуот котиби.

ОЗОДАЛИК 
ОСТОНАДАН 
БОШЛАНАДИ
Фарғона шаҳридаги «Юлдуз» 

МФЙда жойлашган Янги аср 
кўчасида яшовчи аҳоли учун 
“Қиргули коммунал сервис” 
МЧЖ ҳомийлигида иккита янги 
чиқиндихона қуриб битказилди.

Замонавий мажмуада бир кунда 
3500 кг чиқиндиларни йиғиш 
ва бартараф этиш имконияти 
мавжуд.

—  Бу қулайлик маҳалладош-
ларимиз учун қувонарли ян-
гилик бўлди, — дейди Янги 
аср кўчасида яшовчи Гулнора 
Иброҳимова. – Маҳалла аҳли 
эндиликда чиқиндиларни белги-
ланмаган жойга ташламаяпти. 
Ҳудудимизни покиза сақлашга 
ҳаракат қиляпмиз.

Рукнни Ботир МАДИЁРОВ 
тайёрлади.       

Шу кунларда юртимизда гўшт, тухум, шакар, ўсимлик ёғи каби 
маҳсулотларнинг қимматлашиши аҳолининг ҳақли эътирозига сабаб бўлмоқда. 

900-1000 сўм, шакар 5 минг 850 сўм. Шаҳар 
ҳокимлиги ва прокуратура органлари то-
монидан озиқ-овқат маҳсулотлари нархини 
барқарор сақлаш бўйича амалий ишлар олиб 
борилмоқда. Бу ерда фермер хўжаликлари, 
тадбиркорлар томонидан ярмарка ташкил 
этилиб, арзон нархларда маҳсулотлар сотуви 
йўлга қўйилди. Масалан, Фарғона тумани-
даги «Шоҳимардон обод мастона чашмала-
ри» фермер хўжалиги мол ва қўй гўштини 
46 минг сўмдан сотаётгани аҳолига маъқул 
бўляпти.

– Уч-тўрт кун ичида озиқ-овқат 
маҳсулотларининг нархида пасайиш куза-
тилди, – дейди Фарғона шаҳар ҳокимининг 
иқтисод-молия ва камбағалликни 
қисқартириш бўйича биринчи ўринбосари 
Шерзоджон Йўлдошев. – Бу кўрилаётган 
чора-тадбирларнинг самарасидир. Бозор 
ҳудудида махсус ярмарка ташкил қилиниб, 

арзонлаштирилган озиқ-овқат маҳсулотлари 
сотилмоқда. Тадбиркорларимиз ҳам биз-
га бу борада яқиндан кўмак беряпти. Бир 
тадбиркор Белоруссиядан гўшт олиб ке-
лиш ҳаракатини бошлади. У арзон нархда 
ижтимоий соҳаларга етказиб берилади. 
Парранда гўшти бўйича эҳтиёжни қоплаш чо-
раларини кўряпмиз. Ҳозирги кунда шаҳарда 
7 минг тоннадан ортиқ қишлоқ хўжалиги 
маҳсулотлари захирасини яратиш ишларига 
киришилди. 

Бугун парранда ва балиқ маҳсулотларига 
талаб катта. Эътиборли жиҳати, бозорда бир 
килограмм балиқ 9-10 минг сўм, 1 килограмм 
парранда гўшти 18-20 минг сўмдан харидор-
ларга таклиф этиляпти. 5 литр ўсимлик ёғи 
60 минг сўм. 

Картошка нархини барқарор сақлаб 
туриш мақсадида Сўх тумани ва қўшни 
Қирғизистондан қўшимча маҳсулот олиб ке-
линиб, арзон нархда сотуви йўлга қўйилди. 

М. СУЛАЙМОНОВ.
М. ҚОДИРОВ олган суратлар. 

Ислоҳот:
Тадбиркорлик даромад манбаини кенгайтиради

Сўнгги йилларда мамлакатимизда кичик бизнес ва хусусий 
тадбиркорликни янада ривожлантириш, соҳа субъектлари-
ни ҳар томонлама қўллаб-қувватлаш юзасидан янги тизим 
яратилмоқда. Кўрилган чоралар натижасида республикада 
ишбилармонлик муҳити яхшиланди, тадбиркорлик субъ-
ектлари ва хусусий инвесторлар учун кенг имкониятлар 
яратилди. Шу жумладан, аҳолининг кенг қатламини тадбир-
корликка жалб қилиш ва уларнинг даромад манбаларини 
кенгайтиришга қаратилган “Ҳар бир оила – тадбиркор”, 
“Ёшлар – келажагимиз” каби ижтимоий дастурлар доирасида 
имтиёзли кредитлар ажратилди. 

Қарорда аҳолини, айниқса, 
ёшлар ва хотин-қизларни тад-
биркорликка кенг жалб қилиш, 
микромолиялаш тизимини 
такомиллаштириш ҳамда тад-
биркорликни давлат томонидан 
қўллаб-қувватлашнинг асосий 
йўналишлари амалиётга жорий 
этилиши белгиланган. 

Бугунги кунда вилоятимизда 
39 353 та хўжалик юритувчи 
субъектлар фаолият кўрсатаётган 

бўлса, унинг 33307 таси кичик 
корхона ва микрофирмалардир. 
Бу мавжуд корхоналарнинг (фер-
мер ва деҳқон хўжаликларисиз) 
84,6 фоизини ташкил этади. Маз-
кур рақамлар корхона ва микро-
фирмаларнинг фаолият юритиши 
ўтган йилнинг шу даврига нис-
батан 16,5 фоизга ошганлигини 
кўрсатмоқда. 

Энг кўп кичик бизнес субъ-
ектлари Фарғона шаҳрига тўғри 
келади. Вилоятимиз марказида 
5835 та шундай хўжалик субъ-
ектлари фаолият юритади. 
Уларнинг шаҳар иқтисодиётидаги 
улуши сезиларли даражада ошиб 
бормоқда. Шунингдек, бундай 
кўрсаткичлар Қўқон шаҳрида 
4494 тани, Марғилон шаҳрида 
3641 тани,  Учкўприк туманида 
1742 тани ташкил қилади. Мазкур 
кичик корхоналарнинг 5094 таси 

жорий йилнинг тўққиз ойи даво-
мида ташкил этилгани аҳамиятга 
молик. 

Янги ташкил этилган кичик 
тадбиркорлик субъектлари 
иқтисодий фаолият турлари 
бўйича таҳлил қилинганда, 
уларнинг саноатдаги улуши 23,9 
фоизни, қишлоқ, ўрмон ва балиқ 
хўжалигида 7,5 фоиз, қурилишда 
6,8 фоиз, яшаш ва овқатланиш 
бўйича хизматларда 6,3 фоизни 
ташкил қилиши маълум бўлди. 
Қолган субъектлар бошқа турдаги 
хизматлар билан шуғулланади. 

Янги, қўшимча маҳсулот, иш ва 
хизматларнинг бозорга чиқиши 
рақобат муҳитининг ривожлани-
ши ва нархларнинг арзонлаши-
шига олиб келади.

Фарғона вилоят 
статистика бошқармаси 

ахборот хизмати.

Долзарб мавзу:



азирлар Маҳкамасининг қарорига 
асосан республика, вилоят 
ва туман (шаҳар) ички ишлар 
органлари тизимида хотин-
қизлар билан ишлаш масалалари 

бўйича инспектор штатлари жорий этилган. 
Айни пайтда вилоят ички ишлар бошқармаси 
ҳузурида хотин-қизлар масалалари бўйича 
алоҳида бўлим ташкил қилиниб, туман-
шаҳарларда 25 та  инспектор штатлари 
жорий этилди, уларнинг ҳудудларда аёлларга 
ҳуқуқий ёрдам кўрсатиш вазифалари белги-
ланди. 

Хотин-қизлар ўртасида ҳуқуқбузарлик ва 
жиноят содир этилишининг олдини олиш, 
оғир ижтимоий вазиятга тушиб қолганларга 
кўмак бериш, оилавий ажримларнинг 
сабабларни аниқлаш ва бартараф қилиш, 
аёлларга психологик ёрдам кўрсатиш, банд-
лигини таъминлаш каби масалалардаги кенг 
қамровли чора-тадбирларни ўз ичига олган 
“Аёллар йўл харитаси” ишлаб чиқилди. Йўл 
харитаси асосида жойларда олиб борилган 
профилактик суҳбатлар, кўрсатилган ҳуқуқий 
кўмаклар уларнинг  фаол ва соғлом ҳаётга 
қайтишига хизмат қилмоқда. 

Олтиариқ тумани Навбаҳор маҳалласида 
истиқомат қилувчи фуқаро А.Абдуназаров 
турмуш ўртоғи О.Султонова билан 2 йилдан 
буён муросасиз яшашар эди. Икки нафар 
фарзанднинг ота-онаси бўлишига қарамай, 
фуқаролик ишлари бўйича Риштон туман 
судига ажрим учун ариза берган эр-хотин 
туман ИИБ бошлиғининг хотин-қизлар маса-
лалари бўйича ўринбосари, майор Матлуба 
Камолованинг амалий саъй-ҳаракати билан 
ажримдан воз кечишди, оила тикланди. 
Қўштепа тумани ИИБ катта инспектори, май-
ор Муҳаббат Ваҳобова тумандаги “Гармдон ” 
маҳалла фуқаролар йиғинида яшовчи фуқаро 

илоят ИИБ 10-сонли 
тергов ҳибсхонасида 
илк бор тергов 
ҳаракатларини ау-
дио ва видео қайд 

этиш тизимлари билан жиҳозланган 
махсус хоналар ташкил этилди. Бу 
жиноят процессида фуқароларнинг 
ҳуқуқларини ҳимоя қилишнинг 
муҳим кафолати сифатида хизмат 
қилади.

Жиноят процесси иштирокчи-
ларига нисбатан қийноққа солиш, 
психологик ва жисмоний тазйиқ ва 
бошқа шафқатсиз, ғайриинсоний, 
қадр-қимматни камситувчи муомала 
турлари каби ноқонуний усулларни 
қўллашни бартараф этади. Хоналар 
ўртасида ўрнатилган “Гезелла” ой-

МАҚСАДИМИЗ — ФУҚАРОЛАРНИНГ 
ҲУҚУҚЛАРИ, ЭРКИНЛИКЛАРИ ВА ҚОНУНИЙ 

МАНФААТЛАРИНИ ҲИМОЯ ҚИЛИШ
Фарғона вилояти ички ишлар бошқармаси ва унинг 

қуйи тизимида  Президентимизнинг соҳага оид Фармон 
ва қарорлари ижросини таъминлашга алоҳида эътибор 
қаратилмоқда. Буни бошқарма таркибидаги хизматлар 
томонидан  ўтган давр мобайнида амалга оширилган 

ишлар, соҳага татбиқ этилган янгилик ва  қулайликлар 
мисолида кўриш мумкин.

наси гумон қилинувчи (айбланувчи)
нинг жабрланувчи ва гувоҳлар, шу 
жумладан, болалар билан тўғридан-
тўғри алоқасини чегаралаган ҳолда 
сўроқ, шахсни таниб олиш ва бошқа 
тергов ҳаракатларини олиб бориш-
да яхши самара бермоқда. Сўроқ, 
юзлаштириш, шахсни таниб олиш, 
масофадан видеоконференцалоқа 
тизимида тергов ҳаракатларини 
олиб бориш имконини беради. 
Ҳозирда тергов ҳаракатларини 
бевосита видеоконференцалоқа 
тизими орқали амалга ошириш йўли 
билан, процесс иштирокчиларини 
узоқ масофадан келмасдан,  тез-
корлик билан тергов ҳаракатларини 
видеоконференцалоқа тизи-
ми орқали ўтказиш чоралари 
кўрилмоқда. 

Фарғона ва Қўқон шаҳар ИИО 
ФМБ ҳамда шаҳар-туман ички ишлар 
бўлимларининг тергов, жиноят 
қидирув бўлинмалари, шунингдек, 
навбатчилик қисмларидаги барча 
хизмат хоналарига терговга қадар 
текширув, суриштирув ёки тергов 
ҳаракатлари жараёнини қайд қилиб 
борувчи 1200 га яқин замонавий 

видеокузатув воситалари ўрнатилиб, 
ушбу қурилма орқали терговга қадар 
текширув, суриштирув ва тергов 
ҳаракатларини қайд этиб бориш 
амалиёти жорий этилди. Видеокуза-
тув воситалари соҳавий хизматлар 
раҳбарларининг хизмат хоналарига 
интеграция қилиниб, доимий равиш-
да назорат қилиб бориш имконияти 
яратилди. 

“Ҳаракатдаги ижтимоий ёрдам 
кўрсатиш маркази” ташкил этил-
ди. Замонавий техника воситалари 
билан жиҳозланган  микроавтобус 
фавқулодда ҳолатларда психоло-
гик ва ижтимоий ёрдам кўрсатишга 
мўлжалланган бўлиб, хизмат пайтида 
ходимларнинг фаол руҳий ҳолатда 
бўлишини таъминлайди. Улар би-
лан боғлиқ ҳар қандай кўнгилсиз 
ҳолатларни тез ва самарали барта-
раф этишга ёрдам беради.

Вилоятда ижтимоий-сиёсий 
ҳамда криминоген вазиятни 
ҳаққоний баҳолаш, қонунбузилиш 
ҳолатларининг олдини олиш, 
фуқароларни сарсон бўлишларига 
чек қўйиш, қонун талабларига 
қатъий риоя этилишини таъминлаш 

мақсадида ички ишлар органлари 
фаолиятида жиноят ва ҳодисалар 
ҳақидаги хабарларни қабул қилиш 
ва рўйхатга олишнинг инновацион 
“102” автоматлаштирилган тизими 
тест режимида ишга туширилди.  

Миграция ва фуқароликни расмий-
лаштириш хизмати ҳам бугун тубдан 
ўзгармоқда. Масалан, аҳолига 
қулайлик яратиш,  узоқларини яқин 
қилиш мақсадида, вилоят ИИБ Миг-
рация ва фуқароликни расмийлаш-
тириш бошқармасида сайёр хизмат-
лар йўлга қўйилди. Республикада 
ягона, тажриба тариқасида жорий 
этилган сайёр хизматлар вилоятнинг 
чекка ҳудудларига бориб, имко-
нияти чекланган, касал ва ноги-
рон фуқароларимизга биометрик 
паспортларни расмийлаштириш жа-
раёнларини жойида амалга ошириш 
имкониятини берди.  Шу кунга қадар  
вилоятнинг чекка ҳудудлари   Сўх, 
Чўнғара, Шоҳимардон қишлоқларига  
бориб, хорижга чиқиш ва био-
метрик паспортларни расмий-
лаштириш бўйича 6600 нафардан 
зиёд фуқароларга  сайёр хизмат 
кўрсатди. 

Бир сўз билан айтганда, вило-
ят ички ишлар органлари  кеча-ю 
кундуз юрт тинчлиги, осойишталиги 
учун бор куч ва имкониятларини 
ишга солишга тайёр.

Дониёр ТАШХОДЖАЕВ,
Фарғона вилояти ИИБ 
бошлиғи, полковник.

B

B

АЁЛ — БАХТЛИ 
ВА ФАРОВОН 
ҲАЁТГА МУНОСИБ

Мамлакатимизда хотин-қизларнинг ҳуқуқ ва манфаатларини ҳимоя 
қилиш, уларнинг мамлакат ижтимоий-сиёсий ҳаётида тўлақонли иштирок 
этишига эришиш масаласига жиддий эътибор қаратилмоқда. Зотан, аёл-
ларнинг жамият ва оилада муносиб ўрин топа олиши уларнинг қонуний 
манфаатлари тўла ҳимояланишига боғлиқ.

Қ.Н.нинг ўз жонига қасд қилишга уриниш 
вақтида қутқариб қолиш билан бирга, аёлни  
фаол ҳаётга қайтишига кўмаклашди.

Вилоятда хотин-қизлар бандлигини 
таъминлаш масаласи асосий диққат марка-
зида. Ҳудудда 44 838 нафар ишсиз аёллар 
мавжуд бўлиб, олиб борилган тадбирлар 
давомида тадбиркорлик истагида бўлган 
1 200 нафари тадбиркорлик марказла-
ридаги қисқа ўқув курсларида ўқитилди. 
Манзилли рўйхат асосида, ишлаш истагида 
бўлганлар ишлаб чиқариш корхоналари, 
фермер хўжаликларига жалб қилинди, шу-
нингдек, томорқа ишларига йўналтирилди. 
Кам таъминланган, якка-ёлғиз яшаёт-
ган, боқувчисини йўқотган аёллар, ёлғиз 
оналар “Аёллар дафтари”га киритилиб, 
эҳтиёжмандлик ҳолатидан чиқариш чоралари 
кўриб борилмоқда.

 Жорий йилда 580 нафар хотин-қизларга 
26 млрд. 484 млн. сўм имтиёзли кредитлар 
ажратилиши ҳисобига 2 минг 140 нафари-
нинг бандлиги таъминланди. 87 нафар хотин-
қизларимизнинг даволанишга муҳтожлиги 
аниқланди.  232 нафар аёлларнинг шахсини 
тасдиқловчи ҳужжатларини қайта тиклаш-
ларига ёрдам кўрсатилди, 165 нафар во-
яга етмаганлар таълим муассасаларига 
қайтарилди, 3 145 нафар аёлларга турли 
хилдаги моддий-ижтимоий ёрдам кўрсатилди. 
Эрта никоҳ, оилавий ажримлар, хотин-
қизларга нисбатан тазйиқ ва зўравонликнинг 
олдини олиш борасида ҳам самарали натижа-
ларга эришилмоқда.

Дилшода ЎРИНОВА,
вилоят ИИБ Ҳуқуқбузарликлар про-

филактикаси бошқармаси бошлиғининг 
хотин-қизлар масалалари бўйича 

ўринбосари, капитан.                                                 

 Гарчи Умиджоннинг отаси  Иброҳим 
Холиқов  умр бўйи ҳуқуқ-тартибот идора-
ларида хизмат қилиб, истеъфога чиққан 
бўлса-да, ўғил ота изидан боришни хаёлига 
ҳам келтирмаган эди. Фарғона шаҳар 8-ўрта 
таълим мактабини битиргач, политехника 
институтининг энергетика факультетига 
ўқишга кирди. 3-курсни битириши билан 
“шўхроқ ўғил” отасининг қатъий талаби би-
лан  ИИБ қўриқлаш бошқармасига навбатчи 
инспектор  лавозимига ишга жойлашди. Уч 
йил ўтгач, Умиджонга биринчи унвон – лей-
тенант унвони берилди. Яна уч йил ўтгач, 
хизматни эксперт-криминалистика бўлимида 
давом эттирди. 

Ички ишлар идораларидаги хизмат инти-
зом, тезкорлик, қатъийлик, содиқлик каби 
фазилатларни тақозо этади. Ўша пайтда экс-
перт-криминалистика бўлими бошлиғи бўлиб 
хизмат қилган Файзулло Ёдгорович Жаҳонов   
Умиджонга устозлик қилди. Дарвоқе, Умид-
жон Иброҳимович мураббийи  исмини 
алоҳида иззат билан тилга олади, уни ҳам 
юксак малакали мутахассис, ҳам ўз бой 
билими ва тажрибаси билан ўртоқлашган 
устози сифатида чуқур ҳурмат қилади. 

Бугун подполковник Холиқовнинг 
ўзи бўлим жамоаси,  вилоят туман ва 
шаҳарларида хизмат қилаётган эксперт-кри-
миналистларга устозлик қилаётир, гарчанд  
барчаси малакали мутахассислар бўлишса-
да. Уларнинг сафига яқин келажакда 
ҳозирча бўлимда амалиёт ўтаётган Россия 
Федерацияси Ички ишлар вазирлиги уни-
верситетининг 5-босқич талабаси  Азизбек 
Қодиров ҳам қўшилади.

—Бу йигит – бизнинг умидимиз, бизнинг 
келажагимиз, — дейди эксперт-криминали-
стика бўлими бошлиғи Умиджон Холиқов. 

Бу йил Сўх ҳамда Ёзёвон туман ИИБларига 
ҳам эксперт-криминалист штатлари ажра-
тилди. Эндиликда бундай мутахассис ҳар 

ХАТО ҚИЛИШГА 
ҲАҚҚИМИЗ ЙЎҚ
дейди вилоят ички ишлар бошқармаси                    
эксперт-криминалистика бўлими бошлиғи, 
“Содиқ хизматлари учун” медали соҳиби,      
подполковник Умиджон  Холиқов 

бир туман ва шаҳарда бор, уларнинг барча-
си  юқори малакали ходимлардир. Бошқача 
бўлиши ҳам мумкин эмас, чунки экспертиза 
хулосасида хатоликка йўл қўйилиши охир-
оқибатда адолатсизликка олиб келиши 
муқаррар. Хусусан, гумонланувчини содир 
этмаган жиноятни содир этганликда айб-
ланишига ва қамалишига сабаб бўлиши 
мумкин. 

— Бизнинг хатоликка йўл қўйишга 
ҳаққимиз йўқ, қонунда бундай қилмиш учун 
жиддий жазо назарда тутилган,— дейди 
Умиджон Иброҳимович. — Бўлимимизда 
хизмат қилаётган эксперт-криминалистлар-
нинг барчаси  – тажрибали, ўз вазифасига 
чуқур масъулият билан ёндашадиган ходим-
лар, булар — Нодир Абдуназаров, Гулнора 
Мўйдинова, Абдумуталиб Эсонкелдиев ва 
бошқалар. Бундан ташқари, бўлимимиз 
тасарруфида  турли экспертиза ва тадқиқот 
ўтказиш имконини берадиган, энг янги 
техника воситалари билан жиҳозланган учта 
– баллистика, криминалистика ва кимё лабо-
раторияси бор.  Бўлимимиз янги тизимлар 
– шахсни идентификациялашнинг автоматик 
тизими ҳамда дактилоскопия тизимининг 
янги авлоди жорий қилинди.

Вилоят эксперт-криминалистика хизмати 
моддий-техника базасини мустаҳкамлашга 
катта эътибор берилаётир, негаки унинг 
фаолияти  жиноятларни фош қилишнинг  
ғоят муҳим воситасидир.  Умуман айтганда, 
вилоятимизда жиноятларни фош қилиш – 
юксак даражада, бунда эса эксперт-крими-
налистика хизматининг ҳиссаси бор. 

Тамара ТОШМАТОВА. 

Ўзбекистон Республикаси Вазирлар 
Маҳкамасининг 2020 йил 9 март кунги “Кичик 
саноат зоналари тўғрисидаги Низом тасдиқлаш 
ҳақида”ги  134-сонли ҳамда вилоят эркин 
иқтисодий зона ва кичик саноат зоналари Маъму-
рий кенгашининг 2020 йил 16 октябрдаги 7-сон-
ли қарорига асосан шаҳар ва туманларда ташкил 
этилган кичик саноат зоналаридаги бўш турган 
ишлаб чиқариш майдонларига импорт ўрнини 
босувчи экспортбоп маҳсулотлар ишлаб чиқариш 
лойиҳаларни жойлаштириш бўйича тендер тан-
ловлари ўтказилиши маълум қилинади.

Танловда иштирок этиш учун қуйидаги 
ҳужжатлар талаб этилади:

Фарғона транспорт ва хизмат кўрсатиш касб-ҳунар кол-
лежини 2017 йилда тамомлаган Абдулхакимов Халимжон 
Ғофуржон ўғли номига берилган 4778913 рақамли диплом 
ҳамда иловаси йўқолганлиги сабабли 

БЕКОР ҚИЛИНАДИ.
Марғилон педагогика коллежини 2020 йилда тамомлаган 

Аббосхонова Мадинабону Дилмуроджон қизи номига берил-
ган К 5930459 рақамли диплом йўқолганлиги сабабли 

БЕКОР ҚИЛИНАДИ.
Ўзбекистон  Республикаси  Давлат мулки қўмитаси Фарғона 

вилоят бошқармасининг 1993 йил 20 сентябрь кунги 1148 хм 
буйруғига асосан Эшонов Мухтор Бозорович номига берилган 
2075 рақамли  мулкий ҳуқуқни тасдиқловчи муваққат давлат 
ордери йўқолганлиги сабабли 

 БЕКОР ҚИЛИНАДИ.
Фарғона 2-тиббиёт коллежини 2002 йилда тамомлаган 

Тиркашева Малоҳатхон Аъзамовна номига берилган 062230 
рақамли диплом йўқолганлиги сабабли 

БЕКОР ҚИЛИНАДИ.
Фарғона давлат университети қошидаги 3-сонли академик 

лицей (ҳозирги Фарғона давлат университети акдемик ли-
цейи)ни 2015 йилда тамомлаган Олимова Шахноза Шавкат-
жон қизи номига берилган  L 247347 рақамли диплом ҳамда 
иловаси йўқолганлиги сабабли 

БЕКОР ҚИЛИНАДИ.
Олтиариқ тумани 1-ўрта таълим мактабини 2018-2019 ўқув 

йилида тамомлаган Турсунов Асадбек Каримжон ўғли номига 
берилган 0239566 рақамли шаҳодатнома йўқолганлиги сабаб-
ли 

БЕКОР ҚИЛИНАДИ.

Қувасой шаҳар, “Алишер Навоий” МФЙ, Беруний кўчаси, 23-
“а” уйда жойлашган “HAVFSIZ MEHNAT VA KASB TA’LIMI” масъ-
улияти чекланган жамияти номига берилган думалоқ муҳр ва 
тўртбурчак тамға йўқолганлиги сабабли 

БЕКОР ҚИЛИНАДИ.
Фарғона шаҳар, Янги ер кўчаси, 31-уйда жойлашган “FAKA 

YULDUZ INTERNATIONAL” масъулияти чекланган жамияти но-
мига берилган думалоқ муҳр йўқолганлиги сабабли 

БЕКОР ҚИЛИНАДИ.
Фарғона тиббиёт коллежини 2005 йилда тамомлаган Кур-

банова Умедахон Мамасидиқовна номига берилган К 258627 
рақамли диплом йўқолганлиги сабабли 

БЕКОР ҚИЛИНАДИ.

Ўзбекистон Журналистлари ижодий уюшмаси Фарғона ви-
лояти бўлими, «Фарғона ҳақиқати» — «Ферганская правда» 
газеталари бирлашган таҳририяти «Яйпан овози» газетаси 
бош муҳаррири Комилжон Шерматовга турмуш ўртоғи

Ҳидоятхон ШЕРМАТОВАнинг
вафоти муносабати билан чуқур таъзия изҳор қилади.

Фарғона политехника институти раҳбарияти “Бино ва иншо-
отлар қурилиши” кафедраси доценти

Султанбай ТУРСУНОВнинг  
вафоти муносабати билан унинг оила аъзоларига таъзия 

изҳор қилади.

РЕКЛАМА ВА ЭЪЛОНЛАР

Ҳурматли тадбиркорлар ва ўз фаолиятини 
кенгайтириш истагида бўлган ишбилармонлар

1. Ўзбекистон Республикаси Вазирлар 
Маҳкамасининг 2020 йил 9 март кунги 134-сонли 
қарори билан тасдиқланган Инвестиция буюрт-
маномаси.

2. Лойиҳани асослантирувчи бизнес режа.
3. Тадбиркорлик субъектини рўйхатга олинган-

лиги тўғрисидаги Гувоҳнома ва низоми нусхаси.
Бизнес режада қуйидагилар ўз ифодасини 

топган бўлиши шарт:
инвестиция миқдори (суммаси), молиялашти-

ришнинг аниқ манбалари (ўз маблағлари ёки 
банк кредитлари);

ишлаб чиқариладиган маҳсулот тури ва сони 
(ишлаб чиқариш ҳажми ойда чоракда, йилда), 

лойиҳанинг ишга тушиш муддати, уларни бажа-
риш шартлари, яратиладиган янги иш ўринлари 
ва бошқалар.

Тендер танловли учун ҳужжатлар 
Фарғона шаҳар, Авиасозлар кўчаси, 2-уйда 
“Фарғона механика” кичик саноат зонасида 
жойлашган вилоят ҳокимлиги ҳузуридаги 
“Кичик саноат зоналарини бошқариш 
бўйича ягона дирекцияси” маъмурияти 
томонидан 2020 йил 10 ноябрь куни соат 
18.00 га қадар қабул қилинади.

Мурожаат учун телефон 73 226-46-36.

ТИФ «Миллий банк» Қўқон шаҳар фи-
лиалининг 2020 йил 20 октябрь кунги ШТ 
1254/01-сонли буюртманомасига асосан 
корхонага қарашли бўлган Учкўприк тумани, 
“Сариқўрғон” ҚФЙ, Сариқўрғон қишлоғида 
жойлашган, умумий ер майдони 7001,1 м2, 
умумий фойдаланиш майдони 7001,1 м2 
бўлган “Дам олиш маскани”.  Бошланғич 
баҳоси - 1 050 000 000 сўм.

Аукцион савдоси 2020 йил 24 ноябрь куни 
соат 11:00 дан бошлаб ўтказилади. 

Очиқ аукцион савдолари Фарғона шаҳар, 
Қомус кўчаси, 40-уйда бўлиб ўтади.

Аукцион савдоларида иштирок этиш учун 
талабгорлардан аризалар қабул қилишнинг 
охирги муддати  2020 йил  9 декабрь, 24 
декабрь, 2021 йил 8 январь, 23 январь, 8 
февраль, 24 февраль соат 18:00. 

Мулкларни сотиш юзасидан савдолар 
бўлиб ўтмаган такдирда 6 маротаба қайта 
савдолар бўлиб ўтиши ва ушбу савдолар 
2020 йил 9 декабрь, 24 декабрь, 2021 йил 8 
январь, 23 январь, 8 февраль, 24 февраль 
кунлари ўтказилади.

Қува тумани ҳокимининг 2020 йил 6 октябрь кунги  1957-сонли қарори билан туман  
захирасида турган “Деҳқонобод ММТП” ҳудудидаги 283,290-контурлардаги жами 45,71 
га, шундан 39,97 га экин ери, 0,06 га тутзор, 0,11 га ўрмон, 4,73 га сув ости ерлар, 0,34 
га йўл, 0,50 га қурилиш ости ерлари;

Қува тумани ҳокимининг 2015 йил 19 ноябрь кунги  809¬-сонли қарори билан ту-
ман давлат солиқ инспекциясининг 2020 йил 2 октябрь кунги 14-06276-сонли ҳамда 
туман фермерлар кенгашининг 2020 йил 19 июнь кунги 231-сонли хатларига асосан 
захирада турган 897-контурдаги 1,0 га ер майдони танлов ўтказиш масалалари билан 
шуғулланувчи доимий ишловчи туман комиссияси томонидан фуқароларга янги фермер 
хўжалиги ташкил қилиш ёки мавжуд фермер хўжаликлари ҳисобига бириктириб олиш 
бўйича тендер танлови ўтказилиши 

МАЪЛУМ ҚИЛИНАДИ.

Барча юридик ва жисмоний шахслар, шу жумладан, 
чет эл инвесторлари диққатига!

«OBIDA RIEL PROFFESIONAL» МЧЖ 
бошланғич баҳоси ошиб бориш тартибида ўтказиладиган очиқ 

аукцион савдосига таклиф этади
Аукцион савдода қатнашиш учун талаб-

горлар “Савдо ташкилотчиси” билан тузи-
ладиган закалат келишувига асосан, мулк 
бошланғич баҳосининг 10 фоизидан кам 
бўлмаган миқдорида закалат пулини тўлов 
ҳужжатида савдо объектининг номи ва 
манзилини кўрсатган ҳолда “Савдо ташки-
лотчиси” - «OBIDA RIEL PROFFESIONAL» 
МЧЖнинг АТИБ “Ипотека банк” Фарғона ви-
лоят филиалидаги қуйидаги ҳисоб рақамига 
тўлашлари лозим: МФО 00544. СТИР 
302256866, ҳ/р: 20208000904966256001. 
Савдо натижасига кўра савдо ғолибига со-
тувчи билан 10 кун ичида олди-сотди шарт-
номасини тузиш ва у бўйича тўловларни 
амалга ошириш мажбурияти юкланади. 

Аризаларни қабул қилиш ва савдо 
ўтказиш манзили: Фарғона шаҳар, 
Қомус кўчаси, 40-уй (мўлжал: 
“Фарғона агросервис МТП” МЧЖ бино-
си). Телефонлар: +99873 244-30-49, 
+99890-390-10-20. www. AUKSION@
mail.ru. 

Лицензия: № 0118.

Фермер бўлмоқчимисиз, 
танловда иштирок этинг!

Газетадан материал кўчириб 
босилганда «Фарғона ҳақиқати»дан

олинди деб кўрсатилиши шарт.

Газета чоршанба ва шанба кунлари чиыади. Баҳоси келишилган нархда.

Офсет усулида А-2 форматда (4 бет) чоп этилди.
2007 йил 9 январда Ўзбекистон Матбуот ва 

ахборот агентлиги Фарғона вилоят бошқармасида 
12-001 рақами билан рўйхатдан ўтган. 

Газета таҳририятига юборилган
қўлёзма ва суратлар қайтарилмайди.

Бизнинг манзил: 150114, Фарғона шаҳри, 
Соҳибқирон Темур кўчаси, 28-уй.

Бош муҳаррир қабулхонаси: (факс) 73-226-02-70. 
Реклама  ва эълонлар: 73-226-71-24.   

Газета сифати учун босмахона масъул.

Буюртма: 685
Индекс: 7521
Адади: 3 788

Навбатчи муҳаррир Ботир Мадиёров.

Газета «Полиграф-Пресс» МЧЖ 
босмахонасида таьририятнинг оригинал 

макети асосида офсет усулида чоп этилди. 
   Манзили: Марщилон шаьри, Туркистон   

       кўчаси, 236 «Б» уй. 

Босишга топшириш 
ваыти: 19.00.

Топширилди: 18.50.

Бош муҳаррир: 
Муҳаммаджон ОБИДОВ

МУАССИС: 
ФАРҒОНА ВИЛОЯТИ 

ҲОКИМЛИГИ

Вилоят ҳокимлигининг 
расмий веб-сайти 

www.fargona.uz Саҳифаловчи Алишер Розиқов.

у лаҳзаларда 
буюк астро-
ном, математик 
ва географ, 
ўзининг илмий 

кашфиётлари билан дунё 
тамаддунига салмоқли ҳисса 
қўшган, Мисрнинг Роуд оро-
лида нилометрни, яъни Нил 
дарёси суви сатҳини ўлчовчи 
ускунани ясаб, буюк кашфи-
ёт эгасига айланган қомусий 
олимнинг Ғарб ва Шарқ аро 
қадрланадиган илмий мероси 
ҳақида билганларимизни 
такрорладик.

Аҳмад ал-Фарғонийнинг 
асосий астрономик асари 
«Самовий ҳаракатлар ва 
умумий илми нужум китоби» 
(«Китоб ал-ҳаракат ас-
самовия ва жавоми илм ан-
нужум») XII асрда лотин ти-
лига икки марта ва XIII асрда 
бошқа Европа тилларига ҳам 
таржима қилинганидан сўнг, 
унинг лотинлаштирилган 
номи «Алфраганус» шакли-
да Ғарбда кенг тарқалади. 
Унинг бу китоби Европа 
университетларида астро-
номиядан асосий дарслик 
вазифасини ўтаган. Асар-
нинг лотинча таржимаси 
биринчи марта 1493 йилда 
чоп этилган. 1669 йили 
машҳур голланд математиги 
ва арабшуноси Якоб Голиус 
унинг арабча матнини янги 
лотинча таржимаси билан 

зига хос овозга эга бўлган 
Аъзам Ўктам ижодига назар 
ташлайдиган бўлсак, шоир 
шеърий асарлари адабий шах-
сияти ва қиёфасини, истеъ-

додининг асосий қиррасини белгилаши 
аён бўлади. Адабиётшунос олим Баҳодир 
Карим эътироф этганидек, “Бу шеърият 
эгасида ички бир мағрурлик, ғолибият 
сезилади, у бировларга ялтоқланишни, 
айниқса, ҳақсизлиқ қошида бўйин эги-
лишини ўзига эп кўрмайди. Аъзам Ўктам 
шеърлари ўзи каби анча ўжар ва одам-
нинг юзига, ҳақиқатнинг кўзларига тик 
қараб турадиган, инсон юрагига тез етиб 
борадиган самимий, жонли ижод намуна-
ларидир”. 

Аъзам Ўктам китобни яқин дўст деб 
биладиган, диний ва дунёвий илмлар-
ни пухта эгаллаган, имон-эътиқоди 
мустаҳкам ижодкор бўлганлиги адаби-
ётшунос олимлар, муқаддас динимиз 
пешволари томонидан ҳам чуқур эътироф 
этилган. Жумладан, таниқли адаби-
ётшунос олим, Ўзбекистон Қаҳрамони 
Озод Шарафиддиновнинг шоир ҳақидаги 
фикрлари  шундай: “У кўп китоб ўқирди, 
мутолаани яхши кўрарди...  Тарихимизда 
биринчи марта Қуръони карим ўзбек ти-
лига таржима қилинди. Аъзамжон бу улуғ 
ишнинг ташаббускорлари сафида бўлди, 
оиласи билан нусха кўчиришди, табаррук 
китобимиз унинг муҳаррирлиги остида 
чоп этилди. Энг муҳими, у биринчилар-
дан бўлиб замонавий ўзбек шеъриятига 
диний-маърифий  оҳангларни олиб кирди. 
Унинг “Тараддуд”, “Икки дунё саодати” 
китоблари Қуръони каримдан чуқур би-
лимга эга бўлганлигининг исботидир.”

“Тараддуд” китобидаги шеърлар, – дея 
адабиётшунос фикрини давом эттиради 
Шайх Муҳаммад Содиқ Муҳаммад Юсуф 
ҳазратлари, – диний мавзудаги бошқа 
шеърлардан фарқли ўлароқ, баъзи бир 
оятларнинг, ҳадисларнинг ёки исломий 
ҳикматларнинг таржимаси эмас, балки 
мусулмон инсоннинг ҳаёт жараёнида 
қоришиб кетган фикрлари, ўзининг ай-
тадиган ўйлари, фикр-мулоҳазалари ва 
халқи учун, дини учун куюниши, иймон-
эътиқоди учун ёниб яшаши акс эттирилга-
ни билан ажралиб туради...”  

Шоир қирқ ёшни қаршилаш арафасида 
босилиб чиққан “Қирқинчи баҳор” деб 
номланган назмий китобни варақлар 
эканмиз, юқоридаги фикрларнинг тўлиқ 
исботини кўрамиз. Бу “Азон” деб ном-
ланган шеърнинг ўзидаёқ яққол кўзга 
ташланади:

Ҳамдлар ўқиб, айтурман сано,
Ҳаққа банда, расулга уммат.
Балки, шайтон дўкони дунё,
Мардлик фарздир, тантилик – 
          суннат.
Ҳар кифтингда фаришта турсин,
Қутул ҳасад асоратидан.
Сендан беҳишт бўйи уфурсин,
Закот бергил жасоратингдан.
Умринг берсин, ўсавер дуркун,
Инсу жиннинг тегмасин кўзи.
Кириб борсанг жаннатга бир кун
“Салом” десин Тангрининг Ўзи.

Назмий парчанинг ўзида “Ҳақ”, “ра-
сул”, “банда”, “уммат”, “фарз”, “фаришта”, 
“беҳишт”, “закот”, “жаннат”, “Тангри” 
каби ўндан ортиқ диний сўз ва атамалар 
қўлланилмоқдаки, буларнинг ҳаммаси 

кин майдонлари ва 
аҳоли томорқаларидан 
оқилона фойдала-
ниш, шу жумладан, 
саримсоқпиёз етишти-

риш ва экспорт қилиш ҳажмларини 
кўпайтириш, камбағалликни 
қисқартириш, аҳолининг моддий 
манфаатдорлигини ошириш бо-
расида бошланган ташаббус эл 
дастурхонини витаминларга бой 
маҳсулот  турлари билан   узлуксиз 
таъминлаш имкониятини беради. Шу 
кунга қадар акционерлик жамиятига 
қарашли 19 гектар экин майдонла-
рига саримсоқпиёз,  пиёз, шолғом, 
редиска, укроп, кашнич  уруғлари 
қадалди. 

Тўқсонбости маҳсулотлар эрта 
баҳорда, аҳолининг айнан қишлоқ 
хўжалиги маҳсулотларига бўлган та-
лаби ортган вақтда пишиб етилиши 
бозорларимизда ушбу маҳсулотлар 
нархи асоссиз ошиб кетишининг 
олдини олади.

— Президентимизнинг 
“Саримсоқпиёз  ҳамда тўқсонбости 
усулда сабзавот маҳсулотлари 
етиштириш ва экспорт қилишни 
кўпайтириш чора-тадбирлари 
тўғрисида”ги қарори  фермер, 
деҳқон хўжаликлари ва томорқа  
эгалари учун катта имконият яратиб 
берди, — дейди “Grapes and sardns 
invesment”  акционерлик жамияти 
бош аграноми Толибжон Ғофуров. — 
Жорий йилда  70 гектар  боғ орала-
рида   саримсоқпиёз ва тўқсонбости 
усулда сабзавот маҳсулотлари етиш-

2020 йил май ойида юз 
берган “Сардоба” сув омбо-
ридаги талафот туфайли 50 
та оилага кундалик эҳтиёжи 
учун зарур бўлган 25 млн. 
сўмлик маҳсулотлар юборил-
ди. Пандемия муносабати 
билан март-сентябрь ойлари 
давомида Ўзбекистон Қизил 

и

“Ўзимдан ўзга 
душман йўқ...”

Ўзидан фақат яхши 
ном ва яхши амаллар 
қолдириб кетган шоир 
Аъзам Ўктам ҳаёт 
бўлганида шу кун-
ларда роппа-роса 60 
ёшга тўлган бўлар эди. 
Минг афсуски, шоир 
бугун орамизда йўқ. 

шоир қалбидан мустаҳкам ўрин олган 
ислом динига бўлган эътиқоддан далолат 
бериб турибди.

Профессор Баҳодир Каримнинг “Ҳақ 
гапни, дилидагини ўз ўрнида, асло кечик-
тирмай дарҳол айтишга, жуда бўлмаса, 
рамзий қочиримлар билан дард-аламини 
тўкиб, ичини бўшатишга, сўнгра мириқиб, 
беғубор кулишга, баъзан ҳатто киноя би-
лан баландроқ чиқиб олишга имкон топа 
оладиган шоир эди Аъзам ака...” деган 
сўзларида айни ҳақиқатни кўрамиз.

“Табрик” деб номланган қуйидаги сак-
киз қаторли шеърда юқоридаги фикрнинг 
яққол тасдиғини кўрамиз:

Тилингизда ўша хуш наво,
Қўлингизда ўзим билган соз.
Танимайроқ турибман аммо,
Янгирганга ўхшайсиз бир оз.
Иқболингиз тағин ҳам кулсин,
Бошингиздан сўнмасин шуъла.
 Аравалар муборак бўлсин,
Қуллуқ бўлсин янги ашула.

Кўриниб турибдики, шоир бу шеъ-
ри орқали ўзининг мустақил фикри 
бўлмаган, кимнинг аравасига тушса, 
ўшанинг ашуласини айтадиган, оғмачи, 
хушомадгўй кимсалар устидан рамзий 
қочиримлардан фойдаланган ҳолда боп-
лаб кулмоқда.

Аъзам Ўктам ижодида етакчилик 
қиладиган мавзулардан яна бири инсо-
ниятнинг бу фоний дунёга келиб-кети-
шидан муроди, оқ-қора, дўст-душманни 
фарқлаш, ўз-ўзини англаши масаласидир. 
Эндигина 26 ёшга кирганида ёзилган 
“Англадим” номли шеърда шоирнинг 
айнан мана шу мавзудаги қарашлари тўла 
ифодасини топган:

Бўлса бепарво-ю тинч,
Кўнса ёлғонларга жим – 
Қалқон, ғилофсиз бир қилич – 
Қаламни қўлга олмасдим.

Кўрдим, эшитдим-ку барин,
Жим туролмайман ахир,
Бир-бир айтай ҳасратларим,
Аламсизлар – қаламсиздир.

Гарчи дунё кенг ва ёруғ,
Иқрор ўлмоғим керак – 
Ўзимдан ўзга душман йўқ,
Дўст йўқ ўзимдан бўлак.

Неча йил тишлаб тилимни,
Сўз демай юрдим-да жим.
Сўнг таниб қолдим элимни,
Бирдан ўзимни англадим.

Аъзам Ўктамни яқиндан танийдиган, 
бирга ишлаган, ҳамфикр ва ҳамқадам  
бўлган Ўзбекистон халқ шоири Ан-
вар Обиджоннинг қуйидаги фикрлари 
ҳаммамизнинг дилимиздаги гаплар-
дир: “Шоир ижодининг ўрганилмаган, 
ўрганилишга жуда-жуда арзийдиган 
жиҳатлари кўп...” 

Уларни ўрганиш, мутолаа қилиш орқали 
хатони бошқалардан қидиравермасликни, 
энг яқин дўст ҳам, душман ҳам инсоннинг 
ўзи эканлиги ҳақидаги теран ҳаётий хуло-
саларни чиқарамиз.

Сиддиқ МЎМИН,
Ўзбекистон Ёзувчилар уюшмаси 

аъзоси, профессор.

Хиёбондаги ўйлар

Шаҳар марказидан Фарғона давлат университетига олиб бора-
диган йўл Аҳмад Фарғоний хиёбони бағридан ўтади. Истироҳат 
боғининг марказида қад ростлаган буюк аждодимиз Аҳмад ал-

Фарғоний ҳайкали қаршисидан беихтиёр қаддимизни эгиб, таъзим 
бажо келтирган кўйи ўтамиз. 

нашр этганидан сўнг Аҳмад 
ал-Фарғонийнинг Европа-
даги шуҳрати янада ортди. 
Ҳозирги кунда бобомизнинг 
8 та асари маълум бўлиб, 
ҳаммаси астрономияга 
алоқадор ва улар Берлин, 
Лондон, Париж, Теҳрон, 
Қоҳира каби шаҳарлардаги 
музейларда, илмий марказ-
ларда сақланмоқда.

Аҳмад Фарғонийнинг 
“Астрономия асослари” ном-
ли асари ўн иккинчи асрда 
лотин ва иврит тилларига 
таржима қилингани, кейин-
чалик Италия, Германия, 
Франция, Голландия ва 
АҚШ каби кўплаб мамла-
катларда қайта-қайта чоп 
этилгани унинг нақадар 
улкан аҳамиятга эгалигини 
кўрсатди. Алломанинг Ер 
шарсимон шаклда эканлиги 
борасидаги қарашларини 
орадан саккиз юз йил ўтиб 
амалда исботлаган машҳур 
сайёҳ Христофор Колумб 
“Ер меридианининг бир 
даражаси миқдори ҳақидаги 
Ал-Фарғоний ҳисобларининг 
тўғрилигига тўла ишонч 
ҳосил қилдим”, дея дастхат 
қолдирган. Ўн олтинчи асрда 
Ойдаги кратерлардан бирига 
бобокалонимиз номи берил-
гани ҳам унинг фалакиёт 
илмининг муносиб соҳиби, 
етакчиси эканини кўрсатади.

ЮНЕСКО қарорига 

мувофиқ, 1998 йилда Аҳмад 
Фарғоний таваллудининг 
1200 йиллиги халқаро 
миқёсда нишонланди. 
Бу буюк аждодимизнинг 
жаҳон цивилизацияси 
ривожига қўшган улкан 
ҳиссаси, халқимиз илмий 
салоҳиятининг яна бир 
эътирофи бўлди. Қутлуғ сана 
муносабати билан Қува ва 
Фарғона шаҳарларида му-
тафаккир ҳайкаллари бунёд 
этилди, Фарғона давлат уни-
верситетига Аҳмад Фарғоний 
номи берилди... 

Ўн икки асрдан зиёд 
вақтдан бери дунё илм-
фанида маёқ кўтариб турган 
бобомиз бугун ҳам хиёбон-
дан авлодларга юзланиб 
турибди. Аммо...

Хиёбонни шу кунларда 
кезиниб, ўша йилларда-
ги каби файзни, истара-
ни тополмай, кўнглимга 
ғашлик оралади. Муҳташам 
ҳайкал пойида бир неча 
дақиқа жим қолгач, унинг 
атрофида  буюк сиймонинг 
рамзий қиёфасига беписанд 
ўтиб кетаётган нигоҳларни 
кўрдим. Муҳташам ҳайкални 
пана қилганча, беадаб 
қилиқларни удда қилаётган 
йигит-қизларга ҳайф ай-
тишдан бошқасига қодир 
эмаслигимдан уялдим. 
Йилнинг тўрт фаслида ҳам 
хиёбон файзидан яшнаб 

турадиган гул-у дарахтлар 
ҳам хафаҳол боқаётгандай. 
Айниқса, яқин-яқинларгача 
ҳам адабиёт байрамлари, 
эзгу тантаналарнинг мезбони 
бўлган, ёш келин-куёвлар-
нинг қутлуғ зиёратгоҳига 
айланган гўшага нега 
талпинмай қўйганимиз, унга 
яхши ниятлар ижобатини 
тилаб, йўл солмаётганимиз 
ўйланишга арзийди. 

Тўғри, пандемия сабаб 
одамларнинг хиёбонларга 
ташрифи қисқарган, сайр 
хоҳиши имконларимиздан 
ташқарида қолгандир. 
Бироқ, муаммо одамлар таш- 
рифининг кўп-камлигида 
эмас, уларнинг тафаккури-

да, қутлуғ масканга, унинг 
бағрида авлодларига юзла-
ниб турган буюк зот тимсо-
лига эҳтиромида, аслида. 
Хиёбоннинг халқимиз меҳр-у 
муҳаббатига, ихлосига сазо-
вор гўша мақомига қайтариш 
орқали Аҳмад ал-Фарғоний 
руҳини шод этиш тадбирига 
киришишга шошилайлик.

 “Иддаоингиз ноўрин, 
биз буюк аждодимизнинг 
муҳташам ҳайкали қад 
ростлаб турган бу гўшани 
обод этиш, қадр-қимматини 
юксалтириш тадбирини 
тўхтатганимиз йўқ”, дея бонг 
ургувчи бирор масъул, бир 
фидойи топилса, муддаоимиз 
шу. 

Дилнавоз ҚЎЛДОШЕВА. 

Кун мавзуси   

Тўқсон кунда — товоқда
Қўштепа туманидаги “Grapes and Gardens Investment” акциядорлик жамияти экин майдонлари-

да саримсоқпиёз ҳамда тўқсонбости усулда сабзавот маҳсулотлари етиштириш ишлари бошланди.

тириш борасида иш олиб боряпмиз. 
Шу мақсадда экин майдонлари кам 
таъминланган, ижтимоий ҳимояга  
муҳтож, деҳқончилик ҳадисини 
олган оилаларга ижара асоси-
да  бўлиб берилди. Улар сабзавот 
маҳсулотлари етиштириш билан 
бирга мевали дарахтларни парва-
ришлашда  ёрдам беради. Келаси   
йил бу борадаги ишлар ҳажми икки 
ҳиссага ошади.

Халқимизда “Тўқсон кунда — 
товоқда”, “Тўқсонда суғорсанг, 
тўқсон ботмон ҳосил оласан”, деган 

пурмаъно мақоллар бор. Бу бежиз 
айтилмаган, албатта. Экинларни 
кузда экиб, қор остида қолдириш 
усулига тўқсонбости деб айтилади. 
Бундай экинларнинг уруғлари эрта 
кўкламда ердан жуда барвақт униб 
чиқиб, тез ривожланиши ҳисобига 
эрта ҳосил беради. Тўқсонбости 
маҳсулотларни кузда экишнинг яна 
бир сабаби шундаки, шу вақтда 
экилган саримсоқпиёз кўкламда 
экилганига нисбатан кўпроқ ҳосил 
беради.  Шунингдек, бу самарали 
усулда ишловчиларни  кластер ва 

кооперацияларга жамлаш, янги 
лойиҳаларни қўллаб-қувватлаш 
борасида яратиб берилган имтиёз 
ва имкониятлар  тармоқ ривожида 
катта аҳамиятга эга.

Кенг пайкаллар бўйлаб экилган 
кузги сабзавот экинлари баравж 
ривожланмоқда. Саноқли кунлардан 
сўнг шифобахш ва витаминлар-
га бой маҳсулот турларининг бир 
қисми савдога чиқарилади.

— Ижара асосида бир гектар ер 
олиб, бир қисмига саримсоқпиёз, 
тўқонбости усулда пиёз, редиска 
экдим, — дейди экин майдонида 
дала  юмушлари билан андармон 
бўлиб юрган Аҳаджон Усмонов. — 
Айни кунда кузги редискани со-
тувга чиқардик. Ҳосил чўғи чакки 
эмас. Меҳнатимизга яраша даромад 
оляпмиз.  Саноқли кунлардан сўнг 
кўкпиёзни бозорга чиқарамиз.  

Бир гектар майдонга экилган 
саримсоқпиёз ўрта ҳисобда 10 
тонна ҳосил беради. Бир килограмм 
маҳсулотнинг бугунги бозор баҳоси 
30-35  минг сўмлиги ҳисобга олинса, 
даромад чўғини чамалаб олиш 
қийин эмас.    Қолаверса, ”илик 
узилди” пайтида  пишиб етилган 
сабзавотлар ҳамиша харидоргир. 
Деҳқонлар таъбири  билан айтган-
да,  бу усулда меҳнат қилган деҳқон 
йилнинг тўрт фаслида мўмай даро-
мад олиш имкониятига эга.

Расулжон КАМОЛОВ.
Шерзод ҚОРАБОЕВ 

олган сурат.

Хайрия акцияси БЕҒАРАЗ 
ЁРДАМ

Бугунги кунда инсонларга беғараз ёрдам 
қўлини чўзиш одамийлик фазилатларидан 
ҳисобланади. Фарғона вилоят Қизил Ярим ой 
жамияти кўмакка муҳтож, якка-ёлғиз, ноги-
рон, боқувчисини йўқотган оилаларга ўз ёрда-
мини аямай келмоқда. 

Ярим ой жамияти ташкилоти 
томонидан Фарғона вилоят 
жамиятига беғараз ҳомийлик 
ёрдами сифатида  ажра-
тилган 500 дона кир ювиш 
кукуни ва 400 дона идиш 
ювиш воситалари ташки-
лот қарамоғидаги ва кам 
таъминланган фуқароларга 

тарқатилди.
Вилоят Қизил Ярим ой 

жамияти ташкилоти панде-
мия даврида аҳоли ўртасида 
коронавирус инфекцияси 
тарқалишининг олдини олиш 
ва асоратларини енгиллашти-
риш йўлида аҳоли ўртасида 
кенг тарғибот тадбирла-

рини ўтказди. Ўтган ойлар 
мобайнида 64 млн. сўмлик  
43686 дона тиббий ниқоб, 
10051 дона санитария-гигие-
на, аҳолининг эҳтиёжманд 
қатлами учун ҳомийлар 
ёрдамида 162 млн. сўмлик 
озиқ-овқат маҳсулотлари, 
кийим-кечаклар тарқатилди. 

“COVID-19 га жавоб” 
лойиҳаси доирасида вилоят 
юқумли касалликлар шифо-
хонасига 47 млн. сўмлик ка-
равот, ёстиқ, матрас, кўрпа, 
ётоқ анжомлари берилди. 

Шу кунларда  жамиятнинг 

вилоятдаги  шаҳар, туман 
ташкилотларида қарамоққа 
олинган фуқароларнинг 
296 нафарига 561 390 
сўмдан моддий ёрдам бериш 
босқичма-босқич амалга 
оширилмоқда.  

— Қизим I-гуруҳ ногирони, 
33 йилдан бери бир жойда 
ётади. 20 йилдан буён шу 
жамият қарамоғида. Беғараз 
моддий ёрдам ҳисобига 
қизим учун дори-дармон ва 
озиқ-овқат сотиб олдик, — 
дейди Фарғона шаҳар, Пуш-
кин кўчаси, 66-уйда яшовчи 

I-гуруҳ ногирони Моҳичеҳра 
Халилованинг онаси. — Бу 
ташкилот доим оғир куни-
мизда ўз ёрдамини аямай 
келмоқда.

Фарғона шаҳар, Янги аср 
кўчаси, 25-уй, 38-хонадон-
да яшовчи, 12 йилдан буён 
жамият қарамоғидаги Зина-
ида Золотарёва ҳам моддий 
ёрдам учун ўз миннатдорчи-
лигини билдирди. 

Юлдузхон РАҲИМОВА,
Фарғона вилояти Қизил 

Ярим ой жамияти 
ташкилоти раиси. 


